
1. INTRODUCIÓN 

Este plan é o documento no que se articula á atención á diversidade para dar 

resposta educativa ás necesidades da totalidade do alumnado do centro. A atención 

a diversidade é un dos grandes retos para o sistema educativo e é fundamental para 

asegurar unha acción educativa de calidade. 

Entendemos por diversidade as diferenzas que presenta o alumnado ante as 

aprendizaxes escolares, diferenzas en canto a: aptitudes, intereses, motivacións, 

capacidades, ritmos de maduración, estilos de aprendizaxe, experiencias e 

coñecementos previos, contornos sociais e culturais… Estes aspectos conforman 

tipoloxías e perfís no alumnado que deben determinar, en gran medida, a 

planificación e acción educativa. 

Para acadar a inclusión efectiva de todo o alumnado, con independencia da súa 

diversidade, no centro intentarase empregar unha serie de estratexias relacionadas 

co deseño universal para a aprendizaxe (DUA) no que os docentes ofrecen ao 

alumnado un amplo rango de opcións para acceder ao aprendizaxe, fundamentado 

en tres principios: proporcionar múltiples formas de representación da información e 

os contidos, proporcionar múltiples formas de expresión do aprendizaxe e 

proporcionar múltiples formas de implicación. 

O DUA asegura que o currículo sexa planificado e posto en práctica de tal forma 

que non supoña impedimento ou barreira para as persoas no desenvolvemento 

das súas competencias. Incide en todos os elementos do proceso educativo; 

tanto na planificación de elementos curriculares prescritivos, como nos medios ou 

recursos que se utilicen, na forma de empregalos, na metodoloxía, na avaliación, ou 

na organización dos agrupamentos, dos espazos e dos tempos. 

En consecuencia, a atención á diversidade é o conxunto de medidas e accións que 

teñen como finalidade adecuar a resposta educativa ás diferentes características e 

necesidades, ritmos e estilos de aprendizaxe, motivacións, intereses e situacións 

sociais de todo o alumnado. Sendo necesario concretar e planificar todas estas 

actuacións e medidas, o cal se fará a través do presente Plan Xeral de Atención á 

Diversidade. 

Para a elaboración deste plan, o marco legal de referencia é: 

A Lei Orgánica 3/2020, do 29 de decembro, pola que se modifica a Lei Orgánica 

2/2006, do 3 de maio, de Educación. Esta lei enmárcase na necesaria diferenciación 

entre alumnado con necesidade específica de apoio educativo (NEAE) e alumnado 

con necesidades educativas especiais (NEE). Enténdese por alumnado con NEAE 

as alumnas e os alumnos que requiran unha atención diferente á ordinaria, por 

presentaren necesidades educativas especiais, por atraso madurativo, por 

trastornos do desenvolvemento da linguaxe e da comunicación, por trastornos de 

atención ou de aprendizaxe, por descoñecemento grave da lingua de aprendizaxe, 

por se atoparen en situación de vulnerabilidade socioeducativa, polas súas altas 

capacidades intelectuais, por se teren incorporado tarde ao sistema educativo ou 

por condicións persoais ou de historia escolar. 

Pola súa parte, enténdese por alumnado que presenta NEE o que afronta 

barreiras que limitan o seu acceso, a súa presenza, a súa participación ou a súa 

aprendizaxe, derivadas de discapacidade ou de trastornos graves de conduta, da 

comunicación e da linguaxe, por un período da súa escolarización ou ao longo de 

toda ela, e que require determinados apoios e atencións educativas específicas para 

a consecución dos obxectivos de aprendizaxe adecuados ao seu desenvolvemento. 

A nivel autonómico,  Decreto 229/2011, do 7 de decembro, polo que se regula a 
atención á diversidade do alumnado dos centros docentes da Comunidade 
Autónoma de Galicia nos que se imparten as ensinanzas establecidas na Lei 
orgánica 2/2006, do 3 de maio, de educación, onde se contempla que a atención á 
diversidade rexerase polos principios de normalización e inclusión; non 
discriminación, igualdade de oportunidades; así como no de equidade; 
flexibilidade e accesibilidade; interculturalidade e promoción da convivencia; 
autonomía dos centros docentes e participación de toda a comunidade educativa. 
Ademais, recolle as que serán as posibles medidas de AD, que se clasifican en 
ordinarias e extraordinarias 

Por último, na Orde do 8 de setembro de 2021 pola que se desenvolve o 

Decreto 229/2011, do 7 de decembre, polo que se regula a atención á diversidade 

do alumnado dos centros docentes  da Comunidade Autónoma de Galicia nos 

que se imparten as ensinanzas establecidas na Lei orgánica 2/2006, do 3 de maio, 

de educación, desenvólvense estas actuacións, estratexias e/ou programas 

destinados a proporcionar unha resposta axustada ás necesidades educativas do 

alumnaoo, mediante a regulación de procedementos concretos de actuación. 

Estarán recollidas no Plan xeral de atención á diversidade e nas concrecións anuais 

de dito plan.  

 

2. XUSTIFICACIÓN BASEADA NO CONTEXTO. 

O CEIP Plurilingüe de Oca, está situado na localidade de Oca, concello da Estrada. 

A poboación escolar está dispersa en 59 pequenos núcleos (lugares) en distancias 

que oscilan entre 1 e 11 km, polo que se fai imprescindible o uso do transporte 

escolar para a maioría do alumnado que asiste ao centro . 

A maior parte do alumnado reside en vivendas unifamiliares con dependencias 

aledañas para usos agrarios.A economía familiar ven sustentada, por unha banda, 

por pequenos empresarios de tipo autónoma ou asalariados por conta allea, e , por 

outra banda, das explotacións agrícolas. A maioría de familias emprega o galego 

como lingua vehicular. 

Alumnado: Ao centro acoden sobre medio cento de alumnos/as procedentes da 

zona de influencia do centro. As familias destes alumnos amosan interese e 

participación na vida do centro. A nivel xeral, as familias colaboran en actividades 

propostas dende o centro, interesándose polos problemas e dificultades dos seus 

fillos. Por todo isto, pódese dicir, que a maioría dos alumnos acoden motivados ao 

colexio, existindo un clima adecuado de interacción entre o colexio e as familias. 

● Profesorado:  O profesorado está formado por 11 mestres e mestras, 

tendo a meirande parte con destino definitivo e 4 destes mestres son 

itinerantes.  

   

● Persoal non docente: O centro conta tamén cun conserxe temporal.  

   

● Servizos Complementarios:  

   

 Transporte  escolar: O 90 % do alumnado do noso centro e 

transportado nas cinco liñas coas que contamos. Cada autobús ten una 

coidadora que acompaña os nenos/as no seu recorrido.  

 

 Comedor: O 100% do alumnado fai uso do mesmo. Conta cun 

comedor de xestión indirecta.   

 

Este centro está adscrito ó IES Número 1 da Estrada, co que se mantén contacto ó 

longo do curso, que permiten seguir liñas de actuación comúns e procurar que a 

transición entre a etapa de Primaria e Secundaria sexa o máis fluída posible. 

3. IDENTIFICACIÓN E VALORACIÓN DAS NECESIDADES. 

A identificación temperá das necesidades educativas do alumnado, a súa valoración 

e a resposta educativa constitúen procesos necesarios para adecuar as medidas e 

recursos educativos á diversidade. 

Todo isto farase a través dos seguintes mecanismos: 

• Na avaliación inicial, a comezos de curso e dirixida a toda etapa de educación 

infantil e de educación primaria, pois constitúe un factor preventivo por excelencia, 

segundo recolle o artigo 12 da Orde do 8 de setembro de 2021. 

• Nas xuntanzas da avaliación trimestrais. 

• Ao finalizar cada curso avaliarase o proceso educativo de cada alumno e de cada 

alumna. 

• En momentos puntuais ao longo do curso, segundo as necesidades detectadas 

nas diferentes reunións coas familias e/ou con mestres. 

Unha das funcións do Orientador/a dun centro, entre moitas outras, é a de realizar 
as avaliacións psicopedagóxicas do alumnado que se reflectirán no seu 
correspondente informe. A continuación, establécense uns criterios de 
priorización de actuación en relación a este aspecto: 
 
Por unha banda, fixamos o “Criterio de urxencia” baixo os seguintes supostos:   

 Requirimentos da Administración Educativa   

 Ditames de escolarización (modalidade escolarización, dotación de 
recursos)   

 Informes para AC (prioritarios no 1º trimestre)   

 Informes para a flexibilización do periodo de escolarización por NEE ou 
AACC do alumnado (abril/maio para EI, EP). 

 
2. Por orde de antigüidade de solicitude de intervención e gravidade: 

 Apertura de protocolos (como o de risco suicida) 

 Incorporación Tardía ao Sistema Educativo con desfase curricular de 2 ou 
mais cursos 

 Primeiras valoracións   

 Demandas por orde de antigüidade de alumnos con NEAE derivadas de 
NEE.  

 Actualización de informes de alumnado con NEAE derivadas de NEE.  

 Demandas por orde de antigüidade de alumnado con outras NEAE. 
Priorizaranse as específicas e preventivas sobre aquelas sen especificar.   

 Actualización de informes por orde de antigüidade de alumnado con outras 
NEAE.   

 Seguimentos. 
 

As necesidades detectadas no alumnado están relacionadas coas dificultades de 
aprendizaxe, carencia de técnicas e hábitos de estudio, escasa autonomía na 
aprendizaxe, problemas de comportamento, mellora do clima da aula, falta de 
autorregulación emocional, falta de motivación, a mellora da súa capacidade crítica 
e reflexiva, a actitude de respecto e aceptación ante a diversidade, o fomento dunha 
educación en valores que vaia máis aló dos contidos curriculares máis tradicionais e 
inclúa aspectos emocionais e de convivencia, mellorando a colaboración entre 
iguais con estratexias educativas axeitadas que inclúan responsabilidades na vida 
diaria do centro e no desenvolvemento xeral da escola como comunidade (titoría 
entre iguais, mediador...) . 
Existen alumnos/as, que precisan reforzo educativo e atención docente por parte 
dos especialistas de pedagoxía terapéutica e/ou audición e linguaxe así como do 
profesorado con dispoñibilidade horaria, polas suas dificultades tanto academicas 
como competenciais, e/ou nas súas funcións executivas, así como as diferentes 
problemáticas que se poden orixinar, relacionadas coas diferentes situacións 
familiares e sociais. 
 

En canto ó profesorado, precisa asesoramento en canto a medidas de atención á 

diversidade e información sobre a súa intervención con alumnos que presentan 

algunha dificultade. Ante a cantidade de cambios lexislativos nos últimos tempos e a 

situación pandémica na que nos atopamos, o profesorado vese na necesidade 

dunha formación continua para adaptarse ós cambios, tanto no emprego das tics 

como de benestar emocional, así como dos cambios lexislativos que se están a 

aplicar. 

En canto ás familias, é preciso lograr unha maior implicación no proceso de ensino-

aprendizaxe dos seus fillos/as, apoiando o traballo desenvolto polos docentes e 

participando nas actividades propostas dende o centro como poden ser charlas. 

Ademais, é preciso sensibilizar sobre as diferenzas en positivo. 

A nivel de centro é necesario favorecer a coordinación de todo o profesorado, 

facendo especial fincapé na colaboración entre as diferentes etapas impartidas, e de 

impulsar a innovación e a calidade desde a práctica educativa. Ademais, é preciso 

revisar e actualizar os plans do centro engadindo anexos necesarios trala creación 

dos novos protocolos e os cambios lexislativos. 

4. DETERMINACIÓN DOS OBXECTIVOS. 

Os obxectivos que se formulan e pretenden acadar con este PXAD, tomando como 

referencia as necesidades detectadas, son: 

 Procurar que todo o alumnado, sen distinción, acade, dentro das súas 

posibilidades, o grao máximo das súas capacidades, do seu 

desenvolvemento persoal, social e emocional, así como das competencias 

básicas e dos obxectivos educativos establecidos en  xeral para a etapa da 

educación Primaria. 

 Deseñar, planificar e desenvolver medidas eficaces de tipo organizativo e 

curricular, que dean resposta as características e necesidades do alumnado. 

 Fomentar a autonomía e o desenvolvemento do alumnado. 

 Promover actividades que permitan mellorar o clima de aula e do centro. 

 Considerar medidas xerais e específicas que permitan detectar e tratar as 

dificultades de aprendizaxe tan pronto como se produzan. 

 Facilitar pautas de intervención para atender a diversidade. 

 Garantir a actuación coordinada de todo o equipo docente para a correcta 

aplicación das medidas de atención á diversidade. 

 Facilitar o tránsito entre etapas educativas. 

 Crear unha rede de apoio entre o profesorado que facilite a difusión de 

materiais bibliografía e estratexias educativas. 

 Organizar os recursos humanos e materiais do centro co fin de dar unha 

resposta educativa axeitada a todo o alumnado, en especial a aquel que 

presenta necesidades específicas de apoio educativo. 

 Potenciar a acción titorial. 



 9 

 Valorar a importancia da convivencia e crear un ambiente de traballo e 

compañeirismo que axuda mellorar o desenvolvemento persoal, social  e 

cognitivo do alumnado. 

 Elaborar tarefas coas que se promova o benestar emocional. 

 Crear un clima de cooperación e colaboración entre o centro e as familias, 

para favorecer o desenvolvemento do alumnado. 

 Fomentar a coordinación con institucións, asociacións ou organismos 

externos ao centro na aplicación de medidas de atención á diversidade que 

favorezan a inclusión. 

 Asesorar ás familias sobre pautas educativas e recursos sociais, sanitarios, 

etc.  

 

5. DESCRICIÓN DAS ACTUACIÓNS, MEDIDAS E/OU PROGRAMAS 

PARA A ATENCIÓN Á DIVERSIDADE. 

Dentro das actuacións, medidas e programas para a atención á diversidade,cómpre 

facer previamente os axustes necesarios a nivel de centro, a nivel de aula e a nivel 

individual para o alumnado NEAE. Entre eles, destacamos o Plan de acollida para o 

alumnado de nova incorporación, tanto para os que cambian de etapa como para o 

alumnado que chega novo, sobre tendo en conta ao alumnado procedente do 

estranxeiro. Neste Plan recolleranse aspectos relativos a: recibimento ao alumnado 

e familia, entrevista inicial con eles (percorrido polo centro, polas instalacións, 

presentación do titor, compañeiros, profesorado; información relativa a becas, 

comedor, libros de texto, servizos do centro como comedor ou transporte, 

actividades extraescolares, etc.). 

De conformidade có artigo 7 do Decreto 229/2011, do 7 de decembro, son medidas 

de atención á diversidade as actuacións, estratexias e/ou programas destinados a 

proporcionar unha resposta axustada ás necesidades educativas do alumnado. 

Estas medidas clasificase en ordinarias e extraordinarias 

5.1. MEDIDAS ORDINARIAS 

Son medidas ordinarias de atención á diversidade todas aquelas que faciliten a 

adecuación do currículo prescritivo, sen alteración significativa dos seus obxectivos, 

contidos e criterios de avaliación, ao contexto sociocultural dos centros educativos e 

ás características do alumnado. Estas medidas teñen como finalidade dar resposta 

ás diferenzas en competencia curricular, motivación, intereses, relación social 

estratexias, estilos e ritmos de aprendizaxe, e están destinadas a facilitar a 

consecución dos obxectivos e competencias establecidas nas diferentes 

ensinanzas. Entre as medidas ordinarias de atención á diversidade inclúense: 

Adecuación da estrutura organizativa do centro (horarios, agrupamentos, espazos) e 

da organización e xestión da aula ás características do alumnado.(art.43) Os 

agrupamentos, a confección de grupos e horarios estableceranse de acordo cos 

principios: normalización e inclusión, equidade, igualdade de oportunidades e non 

discriminación, flexibilidade, interculturalidade e promoción da convivencia. No que 

respecta aos espazos, crearanse ambientes acolledores, estimulantes, cómodos e 

personalizados. E a organización da aula será flexible e facilitarase o acceso do 

alumnado aos diferentes espazos e instalacións. 

Adecuación das programacións didácticas ao contorno e ao alumnado.(art.44) Cada 

profesor desenvolverá a súa programación, considerando o estilo pedagóxico do 

centro, presente no PE, o nivel curricular de cada discente e as axudas que este 

poida precisar. 

Metodoloxías baseadas no traballo colaborativo en grupos heteroxéneos, titoría 

entre iguais, aprendizaxe por proxectos e outras que promovan a inclusión. (art.45)  

Como punto de partida é necesario crear un clima positivo de respecto, confianza e 

esixencia tanto entre o profesorado e o alumnado como entre o alumnado. Para 

conseguir este propósito, o profesorado poderá establecer diferentes tipos de 

agrupamentos dentro da aula para atender á diversidade: traballo en pequeno grupo 

para favorecer a relación entre o alumnado, a cooperación e a colaboración, 

buscando aproveitar as habilidades de cada un para o traballo en común; a 

titorización nalgunhas actividades por un compañeiro/a da aula (aprendizaxe entre 

iguais), o aprendizaxe por proxectos e o traballo individualizado 

profesorado/alumnado en momentos moi determinados e breves que favorecerán a 

seguridade do alumnado. 

Adaptación dos tempos e instrumentos ou procedementos de avaliación. (art.46)  

Empregaranse técnicas e instrumentos de avaliación múltiples e variados. Nesta liña 

poderán considerarse a forma de comunicación que o alumnado necesite, a 

secuencia das tarefas, a verificación da comprensión das tarefas, a dispoñibilidade 

dos recursos tecnolóxicos e a concesión do tempo necesario. 

Aulas de atención educativa e convivencia e medidas e actuacións destinadas á 

mellora da convivencia.(art.47)  As aulas de atención educativa e convivencia son 

aquelas establecidas para atender ao alumnado que, pola súa conduta disruptiva, 

impida o normal desenvolvemento do traballo do seu grupo-clase. Nelas, este 

alumnado, baixo a responsabilidade do profesorado de garda na dita aula, realizará 

tarefas específicas correspondentes ás aprendizaxes básicas do curso do que 

proceda. Ningún alumno ou alumna poderá ser derivado a unha aula de atención 

educativa e convivencia sen actividades ou tarefas para realizar durante a súa 

permanencia nela. Correspóndelle ao profesorado que remita alumnado a esta aula 

establecer as tarefas que cada alumno ou alumna deberá realizar, corrixilas e 

avalialas. Os pais, nais, ou titores legais deberán ser informados pola xefatura de 

estudos, cada vez que os seus fillos ou fillas asistan á referida aula, indicándoselles 

a incidencia que o motivou. 

Reforzo educativo e apoio do profesorado con dispoñibilidade horaria.(art.48)  O 

reforzo educativo é unha medida ordinaria de atención á diversidade que afecta ós 

elementos non prescritivos do currículum, é dicir, á secuencia de contidos, ás 

formas e instrumentos de avaliación, á organización da aula, ós agrupamentos de 

alumnos e a todo aquilo incluído dentro do ámbito da metodoloxía. 

Está destinado ó alumnado que coa modificación dos elementos citados pode seguir 

o proceso ordinario de ensinanza-aprendizaxe. As medidas de reforzo educativo 

debe elaboralas a profesora o que imparta a materia, có coñecemento do titor, e 

este deberá informar á xefatura de estudios e a a nai, pai ou as persoas titoras 

legais do discente. O desenvolvemento das medidas de reforzo educativo levarase 

a cabo no contexto escolar ordinario e polo profesorado que imparta a materia e , de 

ser o caso, polo profesorado con dispoñibilidade horaria, que actúa como un apoio 

xeral ó conxunto do aula. 

Programas de enriquecemento curricular.(art.49) Son programas personalizados 

dirixidos ao alumnado que presenta altas capacidades intelectuais. A finalidade 

destes programas é promover e desenvolver os distintos talentos, dando resposta 

ás inquietudes, ás potencialidades e o interese por aprender que manifeste dicho 

alumnado, e manter o seu nivel de motivación. Serán desenvolto polo titor na aula 

ordinaria e terán como referente o currículo do curso no que estea escolarizado o 

alumno. 

Plan específico de reforzo para o alumnado de educación primaria que permaneza 

un ano más no mesmo curso.(art.50)  Ese plan ten como finalidade atender e 

superar as dificultades que levaron a esa repetición. Este plan será elaborado polo 

equipo docente, baixo a coordinación do profesorado titor, e se desenvolverá ó 

longo de todo el curso, facendo seguimento nas sesións de avaliación. 

Programas de habilidades e competencias sociais.(art.53)  Dirixidos a totalidade do 

alumnado, e nos que se promove a adquisición das competencias sociais e 

cognitivas necesarias para favorecer a empatía, a autoestima, a comprensión das 

demais persoas e a interacción satisfactoria con elas, a solidariedade, o respecto e 

a tolerancia ante as discrepancias, a expresión correcta das propias opinións e dos 

sentimentos, e todo o que signifique a mellora das relacións e da convivencia 

5.2. MEDIDAS EXTRRAORDINARIAS 

Son medidas extraordinarias aquelas dirixidas a dar resposta ás necesidades 

específicas de apoio educativo que poden requirir modificacións en elementos 

prescritivos do currículo ordinario e/ou supoñer cambios esencias a nivel 

organizativo, nos elementos de acceso ó currículo ou na modalidade de 

escolarización. Entre estas medidas extraordinarias de atención á diversidade 

inclúense: 

Adaptacións curriculares.(art.55)  Van dirixidas ó alumnado con necesidades 

educativas especiais e, excepcionalmente, ó restante alumnado con necesidade 

específica de apoio educativo, e supoñen a modificación, a ampliación, a redución 

ou a supresión de parte ou de todos os elementos prescriptivos do currículo. Para a 

adopción desta medida será preciso que no informe psicopedagóxico resultante da 

avaliación psicopedagóxica se entenda como a máis idónea para atender as 

necesidades educativas dunha alumna ou dun alumno e despois da aplicación de 

outras medidas de atención á diversidade. 

Agrupamentos flexibles.(art.56) Consisten en agrupamentos temporais de alumnado 

que presenta dificultades de aprendizaxe en determinadas áreas ou materias nas 

que necesita unha atención máis individualizada, e o que a oferta de medidas 

ordinarias de atención á diversidade non lle é suficiente para seguir con éxito os 

procesos de ensinanza-aprendizaxe. Estes agrupamentos soamente poderán 

realizarse nos dos últimos cursos da educación primaria. 

Apoio do profesorado especialista en Pedagoxía Terapéutica e/ou en Audición e 

Linguaxe.(art.57)  É un recurso dirixido especialmente á atención educativa do 

alumnado con necesidades educativas especiais, sen perxuicio de que, 

excepcionalmente, atenda a outro alumnado con necesidade específica de apoio 

educativo. 

Flexibilización da duración do período de escolarización.(art.58) Pode tratarse de 

redución ou de ampliación da permanencia nunha determinada etapa, por tratarse, 

respectivamente, de alumnado con altas capacidades intelectuais ou de alumnado 

con necesidades educativas especiais. O alumnado de altas capacidades na etapa 

de educación infantil pode reducir un ano o seu período de escolarización, podendo 

comezar a educación primaria no año natural no que se fan os cinco anos de idade. 

Na etapa de educación primaria pode reducir un ano o seu período de 

escolarización, afectado esta redución, con carácter xeral, ó segundo curso do ciclo, 

de modo que o alumnado que reduce a duración do período de escolarización poida 

realizar o novo ciclo completo, comezándoo no seu primeiro curso, e non afectará, 

con ese mesmo carácter, ó último curso da etapa. A ampliación do período de 

escolarización en educación infantil terá lugar en aquel alumnado con acreditación 

de necesidades educativas especiais, que non poderá permanecer nesa etapa máis 

alá dos sete anos de idade, cumpridos no ao natural en el que finaliza o curso 

escolar. Na etapa de primaria, procederase á ampliación dun curso escolar para o 

alumnado con acreditación de necesidades educativas especiais, que non poderá 

permanecer nesa etapa máis alá dos quince anos de idade, cumpridos no ano 

natural no que finaliza o curso escolar. A ampliación realizarase no segundo curso 

do terceiro ciclo, unha vez esgotada a medida excepcional de repetición de curso 

dentro da etapa. 

Atención educativa ao alumnado que presenta dificultades para unha asistencia 

continuada a un centro educativo.(art.62)  Dirixido a aquel alumnado que non poida 

asistir con regularidade por un período prolongado ó centro docente no que estea 

escolarizado, por prescrición médica, enfermidade, vulnerabilidade propia ou 

convivintes vulnerables como consecuencia dunha emerxencia sanitaria, por lesión 

o por permanecer ingresado nun centro hospitalario a tempo completo. Dentro desta 

casuística atopase a atención educativa domiciliaria (cando o alumno deba 

permanecer convalecente no domicilio por un período de tempo superior a un mes 

ou cando padeza algunha enfermidade crónica que sexa a causa de faltas de 

asistencia ó centro de seis ou máis días continuados ó mes dentro de un período 

mínimo de seis meses), a atención educativa hospitalaria (para aquel alumnado 

que deba permanecer ingresado nun centro hospitalario, a tempo completo ou en 

hospitalización de día) e a atención educativa virtual (para aquel alumnado 

vulnerable e o alumnado que por ter familiares convivintes vulnerables no acuda ó 

centro docente como consecuencia dunha emerxencia sanitaria e para o que as 

comisións provinciais de seguimento, creadas a tal efecto, determinen como 

xustificada a súa ausencia). 

Atención educativa ao alumnado menor sometido a medidas de responsabilidade 

penal. (art.63)   Terá a consideración de alumnado con necesidade específica de 

apoio educativo polas súas condicións persoais ou de historia escolar. No caso de 

que as decisións xudiciais afecten a súa escolarización, garantizarase o seu dereito 

á educación e será obxecto da atención educativa que se estableza na 

correspondente resolución xudicial. 

Atención educativa ó alumnado sometido a medidas de protección e tutela (art.65)   

Este alumnado en situación de tutela, garda ou acollemento debe contar coas 

medidas de protección que garantan a súa escolarización e o seu desenvolvemento 

integral. Este alumnado será considerado como alumnado con necesidade 

específica de apoio educativo por as súas condicións persoais ou de historia 

escolar. 

Atención educativa ó alumnado afectado por medidas de violencia de xénero e/ou 

acoso escola (art.57)  Por unha banda, será considerado alumnado afectado por 

medidas de violencia de xénero aquel que o acredite nos termos que se establecen 

no artigo 5 da Lei 11/2007, do 27 de xullo, galega para a prevención e o tratamento 

integral da violencia de xénero. Por outra banda, de conformidade có artigo 28 da 

Lei 4/2011, de 30 de xuño, de convivencia e participación da comunidade educativa, 

se considera acoso escolar calquera modo de vexación ou malos tratos continuados 

no tempo dun discente por outro ou outros, sexa de carácter verbal, físico ou 

psicolóxico, incluído o illamento ou o vacío social, con independencia do lugar en 

onde se produza. Terán a mesma consideración as condutas realizadas a través de 

medios electrónicos, telemáticos ou tecnolóxicos que teñan causa nunha relación 

que xurda no ámbito escolar. En ambas circunstancias, este alumnado será 



 14 

considerado como alumnado con necesidade específica de apoio educativo por as 

súas condicións persoais ou de historia escolar. 

Atención educativa ó alumnado pertencente a familias itinerantes. (art.66)   

Entendese por alumnado pertencente a familias itinerantes aquel que, por razóns 

socioeconómicas da súa nai, do seu pai ou das persoas titoras legais, non pode 

asistir de modo continuado ó mesmo centro docente, por ter que desprazarse entre 

diferentes localidades ó longo do curso escolar. Este alumnado será considerado 

como alumnado con necesidade específica de apoio educativo por as súas 

condicións persoais ou de historia escolar. 

Atención educativa ó alumnado procedente do estranxeiro (art.67)   Este alumnado 

será considerado como alumnado con necesidade específica de apoio educativo por 

as súas condicións persoais ou de historia escolar. Este alumnado poderá, se ten 

unha idade comprendida entre os tres anos e o límite da escolarización obrigatoria, 

participar nun grupo de adquisición de linguas e/ou nun grupo de adaptación da 

competencia curricular se presenta, respectivamente, descoñecemento das dúas 

linguas oficiais de Galicia e/ou desfase curricular de dous cursos ou máis, con 

respecto ó que lle correspondería pola súa idade. 

Grupos de adquisición de linguas. (art.68)   Estes grupos teñen por finalidade o 

impulso dunha formación inicial específica nas linguas vehiculares da ensinanza, de 

modo que sexa posible, canto antes, a súa incorporación nas actividades de 

aprendizaxe pertencentes ó curso no que estea escolarizado. Estes grupos teñen 

unha duración inicial dun trimestre, mais pode ser ampliado de xeito excepcional. 

Grupos de adaptación da competencia curricular. (art.69)   Son agrupamentos de 

alumnado do segundo ciclo e do terceiro de educación primaria que, procedendo do 

estranxeiro e non contando con adaptación curricular, presente un desfase curricular 

de dous ou máis cursos con respecto ó que lle correspondería polo grupo no que 

estea escolarizado nas áreas ou materias instrumentais de Lingua Galega, de 

Lingua Castelá, e de Matemáticas. A súa finalidade é contribuír, o máis rapidamente 

posible, a unha competencia curricular que lle permita a plena incorporación ás 

actividades de aprendizaxe propostas ó grupo no que estea escolarizado. 

5.3.ACTUACIÓNS DO DEPARTAMENTO 

En función dos obxectivos e das características contextuais do centro e atendendo a 

normativa vixente no eido da orientación educativa (Artigo 10 da Orde do 24 de xullo 

de 1998 pola que se establece a organización e funcionamento da orientación 

educativa e profesional na Comunidade Autónoma de Galicia regulada polo Decreto 

120/1998) establécense as seguintes actuacións: 

 Atender á  diversidade do alumnado, procurando o máximo 

desenvolvemento persoal, académico, competencial, social e emocional.  

https://www.edu.xunta.gal/centros/cafi/aulavirtual/pluginfile.php/36928/mod_resource/content/1/normativa/1998Orde24xullo.pdf
https://www.edu.xunta.gal/centros/cafi/aulavirtual/pluginfile.php/36928/mod_resource/content/1/normativa/1998Orde24xullo.pdf
https://www.edu.xunta.gal/centros/cafi/aulavirtual/pluginfile.php/36928/mod_resource/content/1/normativa/1998Orde24xullo.pdf

 Detectar necesidades e/ou dificultades e intervir na procura do mellor 

desenvolvemento. 

 Realizar as avaliacións psicopedagoxicas necesarias, atendendo as 

solicitudes do profesorado e das familias.   

 Empregar os  recursos materiais e persoais do centro para dar 

resposta as  características e necesidades do alumnado.  

 Colaborar e asesorar tanto a profesores como a familias.  

Mellorar o clima de aula e do centro.   

 Garantir a actuación coordinada de todo o equipo docente para a correcta 

aplicación das medidas de atención á diversidade. 

 Potenciar a acción titorial.  

 

6. DETERMINACIÓN DOS CRITERIOS PARA A ORGANIZACIÓN E 

DISTRIBUCIÓN DOS RECURSOS E A APLICACIÓN DAS MEDIDAS 

PROPOSTAS. 

A atención á diversidade debe contar cunha dotación axeitada e suficiente de 

recursos tanto persoais como materiais. En consecuencia, cando se traballa con 

alumnos con necesidades moi específicas, os informes psicopedagóxicos deben 

indicar que tipo de material específico e que profesorado especialista se require 

para ofrecer a eses alumnos unha atención de calidade. 

As distintas actuacións organízanse dentro do horario xeral do centro, flexibilizando 

o horario e o agrupamento do alumnado. Ademais, tanto no propio centro coma nas 

aulas existe unha distribución flexible do espazo e o mobiliario en diferentes áreas 

ou actividades. Tamén se procurará sacar o máximo proveito ós recursos ordinarios, 

evitando a utilización de recursos específicos, salvo cando sexa estritamente 

necesario. 

Os recursos materiais serán atractivos, sinxelos, seguros, de doada reposición, 

funcionais, polivalentes e adaptables á cada alumno/a. Buscarase que o alumno/a 

poida experimentar con eles, participando na consecución de resultados, e de ser o 

caso, recorrerase ás axudas técnicas necesarias en cada caso concreto. 

Os recursos persoais son os medios humanos cos que contan os centros para 

atender á diversidade están constituídos por: mestres titores, mestres de áreas ou 

materias, mestres especialistas en pedagoxía terapéutica e audición e linguaxe, 

mestres con dispoñibilidade horaria, Departamento de Orientación e Equipo de 

Orientación Específico. Por outra banda, as familias son tamén moi importantes 

neste aspecto e débeselles facer partícipes no labor educativo, mantendo unha 

fluída e estreita colaboración con estas, sobre todo no caso de alumnos con 

necesidades específicas de apoio educativo. 

Na atención á diversidade estableceranse a seguinte orde de prioridades: 

1. Alumnado con necesidades educativas especiais 

2. Alumnado con Adaptación curricular. 

3. Alumnado con necesidades específicas de apoio educativo, que contan cun 

informe psicopedagóxico. 

4. Alumnado con dificultades de aprendizaxe ós que previamente se lle teñen 

aplicado medidas de atención ordinarias (repetición, promoción por idade, RE 

por parte do titor...) 

5. Alumnado con dificultades de aprendizaxe transitorias nas áreas 

instrumentais. 

 

Para o establecemento dos apoios en aula teranse en conta os momentos do 

horario do grupo nos que se imparte a materia obxecto de dificultade. 

No caso dos alumnos/as que precisan atención individualizada fóra da aula, 

respectaranse as distintas especialidades (salvo casos excepcionais) e materias nas 

que poden levar o ritmo da súa aula (por ex. plástica). 

No caso dos alumnos/as que poden precisar unha actuación inmediata con atención 

puntual por problemas condutuais (tempo fóra) debérase aplicar o horario do centro 

correspondente á dispoñibilidade horaria do profesorado. 

7. CONCRECIÓN DAS ACTUACIÓNS DOS DISTINTOS PROFESIONAIS 

EN RELACIÓN COAS MEDIDAS DESEÑADAS PARA O CENTRO. 

Na seguinte táboa amósase  

7.1. DEPARTAMENTO DE ORIENTACIÓN 

As funcións do Departamento de Orientación veñen recollidas na Orde do 24 de 

Xullo de 1998, pola que se establece a organización e o funcionamento da 

orientación educativa e profesional na Comunidade Autónoma de Galicia regulada 

polo Decreto 120/1998, e son as que seguen: 

a) Valorar as necesidades educativas, no ámbito da orientación, dos alumnos e das 

alumnas da súa contorna e deseñar, desenvolver e avaliar programas específicos 

de intervención. 

b) Elaborar as propostas do plan de orientación académica e do plan de acción 

titorial, incidindo no desenvolvemento persoal, social e cognitivo do alumnado e 

ofrecerlle ó profesorado o soporte técnico para o desenvolvemento de este plan. 

c) Participar na elaboración, seguimento e avaliación dos proxectos educativos e 

curricular do centro, incidindo nos criterios de carácter organizativo e pedagóxico 

para a atención á diversidade do alumnado e nos principios de avaliación formativa 

e, cando sexa necesario, na adecuación dos criterios de promoción. 

d) Deseñar accións encamiñadas á atención temperá e á prevención de dificultades 

ou problemas de desenvolvemento ou de aprendizaxe derivadas tanto de condicións 

desfavorables como de sobredotación que presenten os alumnos e alumnas. 

e) Participar na avaliación psicopedagoxía conforme a a normativa ó respecto e 

participar no deseño e desenvolvemento de medidas de atención á diversidade. 

f) Facilitar á comunidade educativa os apoios e o asesoramento necesarios para 

que o alumnado poida enfrontar adecuadamente os momentos escolares máis 

decisivos ou de maior dificultade, como o ingreso no centro, o cambio de ciclo ou de 

etapa ou a resolución de conflitos de relación interpersoal. 

g) Impulsar a participación do profesorado en programas de investigación e 

innovación educativa nos ámbitos relativos a hábitos de traballo intelectual, 

programas de ensinar a pensar, habilidades sociais, técnicas de dinámica de grupos 

ou en calquera outros relacionados có seu ámbito de actuación. 

h) Cooperar cós membros dos equipos de orientación específicos no deseño, 

desenvolvemento e avaliación de programas de intervención. 

i) Có obxecto de potenciar estratexias de actuación conxuntas, promover a 

cooperación entre o centro e as familias, implicándoas no proceso educativo dos 

seus fillos: estimulación da motivación e intereses; adquisición de hábitos de hixiene 

e de autonomía; desenvolvemento motriz e da linguaxe; relacións interpersoais e 

aqueles outros aspectos que favorezan o desenvolvemento evolutivo do alumnado. 

l) Establecer canais de comunicación cos diferentes servizos ou institucións no 

ámbito da súas competencias. 

m) Aquelas outras que a Administración educativa lle puidese encomendar no 

ámbito das súas funcións. 

7.2. XEFE DE DEPARTAMENTO DE ORIENTACIÓN 

O xefe ou xefa do Departamentos de orientación terá as seguintes funcións, 

recollidas na Orde do 24 de Xullo de 1998, pola que se establece a organización e o 

funcionamento da orientación educativa e profesional na Comunidade Autónoma de 

Galicia regulada polo Decreto 120/1998, e son as que seguen: 

a) Dirimir e coordinar as actividades e actuacións propias do departamento de 

orientación. 

b) Responsabilizarse da redacción do plan anual de actividades do departamento, 

velar polo seu cumprimento e elaborar a memoria final do curso. 

c) Representar o departamento na comisión de coordinación pedagóxica. 

d) Convocar e presidir as reunións ordinarias do departamento e as que con 

carácter extraordinario foise preciso celebrar, levantando o acta correspondente. 

e) Asistir ás reunións convocadas polo xefe ou xefa do departamento de orientación 

do instituto de educación secundaria ó que está adscrito. 

f) Velar pola confidencialidade dos documentos, no seu caso. 

g) Coordinar a organización de espazos e instalacións para a orientación, así como 

a adquisición de material e de equipamento específico, velando polo seu uso 

correcto e conservación. 

h) Realizar as avaliacións psicopedagoxías, e asesorar no deseño, 

desenvolvemento e avaliación das medidas de atención á diversidade conforme ó 

procedemento e os criterios establecidos no proxecto curricular do centro e 

responsabilizarse da elaboración do informe psicopedagóxico. 

i) Coordinar, en colaboración cos profesores ou profesoras de apoio, a atención do 

alumnado con necesidades educativas especiais, elevando ó xefe de estudios, 

cando sexa necesario, a proposta da organización da docencia para este alumnado. 

l) Participar nas sesións de avaliación para o deseño, desenvolvemento e avaliación 

de actuacións conxuntas que permitan a coherencia das respostas educativas. 

m) Aquelas outras que a Administración educativa lle puidese encomendar referidas 

á orientación. 

7.3. PROFESORADO DE PEDAGOXÍA TERAPÉUTICA E DE AUDICIÓN E 

LINGUAXE 

O profesorado especialista en Pedagoxía Terapéutica e o especialista en 

Audición e Linguaxe realizarán as seguintes funcións específicas, que son as que 

recolle a orde do 8 de setembro de 2021, polo que se regula a atención á 

diversidade: 

a) Colaborar coa xefatura do departamento de orientación na proposta de 

organización da docencia de apoio. 

b) Prestar atención docente directa ó alumnado, segundo a proposta de distribución 

da docencia do profesorado de apoio realizada pola xefatura do departamento de 

orientación á xefatura de estudios e autorizada pola dirección do centro docente. 

Esa atención en ningún caso substituirá á do profesorado titor nin a do profesorado 

que imparta as áreas ou materias nas que o alumnado reciba o apoio. 

c) Elaborar os programas de intervención para o alumnado que atende. 

d) Colaborar, no seu caso, na elaboración das adaptacións curriculares do 

alumnado que atende, así como no seguimento e na avaliación das mesmas. 

e) Participar na planificación e no desenvolvemento das actuacións e das medidas 

que favorezan a inclusión da diversidade do alumnado. 

f) Asistir ás sesións de avaliación do alumnado que atende, con voz e sen voto. 

g) Elaborar, ó finalizar o curso escolar, un informe individual de cada alumna ou 

cada alumno ó que prestase apoio, coordinado pola xefatura do departamento de 

orientación e segundo o modelo facilitado polo departamento de orientación, que se 

incluirá no seu expediente. 

h) Aquelas outras funcións que a Administración educativa, dentro do ámbito das 

súas competencias, lle poida asignar referidas á inclusión, á orientación e á atención 

á diversidade. 

7.4. TITOR OU TITORA 

As funcións do titor ou titora veñen recollidas no Decreto 374/96 do 17 de Outubro 

polo que se aproba o regulamento orgánico das escolas de Educación Infantil e os 

colexios de Educación Primaria, concretamente no seu artigo 81. e son as que 

seguen: 

a) Participar no desenvolvemento do plan de acción titorial e nas actividades de 

orientación, baixo a coordinación do xefe de estudios. 

b) Proporcionar o principio de curso, ós alumnos e os pais, información documental 

ou, no seu defecto, indicar onde poden consultar todo o referente a calendario 

escolar, horarios, horas de titoría, actividades extraescolares e complementarias 

previstas, programas escolares e criterios de avaliación do grupo. 

c) Coñecer as características persoais de cada alumno a través do análise do 

expediente persoal do mesmo e de outros instrumentos válidos para conseguir ese 

coñecemento. 

d) Coñecer os aspectos da situación familiar e escolar que repercuten no 

rendemento académico de cada alumno. 

e) Efectuar un seguimento global dos procesos de ensinanza-aprendizaxe dos 

alumnos para detectar dificultades e necesidades especiais, có obxecto de buscar 

as respostas educativas adecuadas e solicitar os oportunos asesoramentos e 

apoios. 

f) Coordinar as adaptacións curriculares necesarias para alumnos do seu grupo. 

g) Facilitar a integración do alumnado no grupo e fomentar a súa participación nas 

actividades do centro. 

h) Orientar ós alumnos dunha maneira directa e inmediata no seu proceso 

formativo. 

i) Informar o equipo de profesores do grupo de alumnos das características dos 

mesmos, especialmente en aqueles casos que presenten problemas específicos. 

l) Coordinar o axuste das diferentes metodoloxías e principios de avaliación 

programados para o mesmo grupo de alumnos. 

m) No caso necesario, organizar e presidir as sesións de avaliación. 

n) Coordinar el proceso de avaliación dos alumnos do seu grupo e adoptar a 

decisión que proceda referente á promoción dos alumnos dun ciclo a outro, previa 

audiencia dos seus pais ou titores legais. 

ñ) Atender, xunto có resto do profesorado, ós alumnos e alumnas mentres estes 

permanecen no centro nos períodos de ocio. 

o) Colaborar có equipo de orientación educativa e profesional do sector nos termos 

que estableza o mesmo e a xefatura de estudios. 

p) Colaborar cos demais titores no marco dos proxectos educativo e curricular do 

centro. 

q) Orientar as demandas e inquietudes dos alumnos e mediar ante o resto de 

profesores, alumnado e equipo directivo nos problemas que se presenten. 

r) Informar ós alumnos do grupo, ós pais e ós profesores de todo aquelo que lles 

afecte en relación coas actividades docentes e o rendemento académico, con 

especial atención ós aspectos e medidas tendentes a facilitar a competencia 

lingüística dos alumnos e alumnas nas dúas linguas oficiais. 

s) Facilitar a cooperación educativa entre os profesores e os pais dos alumnos. 

t) Exercer, de acordo có proxecto curricular, a coordinación entre os demais 

profesores do grupo. 

u) Cumprimentar os documentos oficiais relativos ó seu grupo de alumnos. 

v) Controlar a falta de asistencia ou puntualidade dos alumnos, e ter informados ós 

pais o titores e o xefe de estudios. 

x) Fomentar a colaboración das familias nas actividades de apoio ó aprendizaxe e 

orientación dos seus fillos. 

z) Aquelas outras que se lle puidesen encomendar para o mellor desenvolvemento 

da acción titorial. 

7.5. PROFESORADO CON DISPOÑIBILIDADE HORARIA 

O profesorado con dispoñibilidade horaria realizará as funcións de reforzo 

educativo ou de apoio, sendo unha medida de carácter ordinario como se recolle no 

decreto 229/2011, do 7 de decembro. 

7.6. EQUIPOS DE ORIENTACIÓN ESPECÍFICA 

Os equipos de orientación específicos, tal e como se recolle na orde do 24 de 

xullo de 1998 pola que se establece a organización e o funcionamento da 

orientación educativa e profesional na Comunidade Autónoma de Galicia regulada 

polo Decreto 120/1998, teñen as seguintes funcións: 

a) Colaborar, como técnicos educativos, nas diferentes actuacións encamiñadas á 

prevención e atención temperá que faciliten ó alumnado o seu desenvolvemento 

evolutivo. 

b) Asesorar e apoiar os departamentos de orientación, dos centros da provincia, 

mediante a elaboración de pautas de intervención, a intervención directa, o 

seguimento das accións iniciadas e calquera outra acción ou prestación de recursos 

que se precise. 

c) Desenvolver programas de investigación, elaboración, recompilación e difusión de 

recursos para dar resposta ás necesidades específicas do alumnado. 

d) Asesorar ós departamentos de orientación dos centros educativos na atención á 

diversidade persoal e sociocultural do alumnado e colaborar na aplicación de 

medidas educativas apropiadas. 

e) Colaborar cos departamentos de orientación na avaliación psicopedagóxica do 

alumnado, cando sexa necesaria a intervención dun profesional externo ó centro, e 

participar no seu caso, no ditame de escolarización. 

f) Contribuír á formación especializada dos departamentos de orientación e do 

profesorado no ámbito das necesidades educativas especiais que atenden. 

g) Colaborar con outros servizos ou institucións que desenvolvan actividades no 

campo educativo, laboral, social, da saúde e en aqueles outros ámbitos da súa 

competencia. 

h) Cooperar cos departamentos de orientación dos centros do seu ámbito de 

actuación no deseño, desenvolvemento e avaliación de programas de intervención 

relativos á orientación profesional, á modificación de conduta, á saúde, etc. ou de 

programas integrados. 

i) Colaborar no deseño, desenvolvemento e avaliación de actividades ou en 

programas formativos de orientación educativa e sociofamiliar, así como asesorar e 

colaborar coas familias sobre o tipo de intervención a seguir cos seus fillos. 

l) Calquera outra que se lles puidese encomendar no ámbito das súas funcións. 

7.7. DIRECTOR OU DIRECTORA 

É competencia do director, como se recolle no Decreto 374/1996, de 17 de outubro, 

polo que se aproba o Regulamento orgánico das escolas de educación infantil e dos 

colexios de educación primaria: 

a) Representar oficialmente á Administración educativa no centro, sen prexuízo das 

atribucións das demais autoridades educativas. 

b) Ostentar a representación do centro. 

c) Dirixir e coordinar todas as actividades do centro, cara a consecución do proxecto 

educativo e de acordo coas disposicións vixentes, sen prexuízo das competencias 

do consello escolar e do claustro. 

d) Visar as certificacións e documentos oficiais do centro. 

e) Designar, no seu caso, xefe de estudios e secretario, e propoñer o seu 

nomeamento e cese. Nomear ós coordinadores de ciclo, ó coordinador de 

normalización lingüística e ós titores, de acordo con el procedemento establecido 

neste regulamento. 

f) Executar os acordos dos órganos colexiados no ámbito da súa competencia. 

g) Coordinar a elaboración do proxecto educativo do centro, proxecto curricular e a 

programación xeneral anual, de acordo coas directrices e criterios establecidos pola 

Administración educativa e polo consello escolar, e coas propostas formuladas polo 

claustro e outros órganos de participación, responsabilizándose có equipo directivo 

da súa redacción e velando pola súa correcta aplicación. 

h) Convocar e presidir los actos académicos, o consello escolar, o claustro, a 

comisión de coordinación pedagóxica do centro, a comisión económica do consello 

escolar e cantas outras se constituían regulamentariamente, podendo delegar a 

presidencia de algunha destas comisións en outros membros do equipo directivo ou 

do claustro. 

i) Cumprir e facer cumprir as leis e demais disposicións vixentes. 

l) Exercer a xefatura de todo o persoal adscrito ó centro. 

m) Favorecer a convivencia do centro e impoñer as correccións que corresponda, 

de acordo coa normativa vixente, có Regulamento de réxime interior e cos criterios 

establecidos polo consello escolar. 

n) Garantir o dereito de reunión de mestres, alumnos, pais de alumnos e persoal de 

administración e de servizos, de acordo có disposto na lexislación vixente. 

ñ) Colaborar coa inspección educativa na valoración da función pública docente e, 

en xeral, nos plans de avaliación do centro. 

o) Xestionar os medios humanos e materiais do centro, dinamizando ós distintos 

sectores da Comunidade educativa, especialmente ós restantes membros do equipo 

directivo e coordinadores de ciclo e normalización lingüística, canalizando achegas 

e intereses e buscando canais de comunicación e colaboración. 

p) Promover e impulsar as relacións do centro coas institucións da súa contorna. 

q) Trasladar ó delegado provincial da Consellería de Educación e Ordenación 

Universitaria a memoria anual sobre as actividades e situación xeral do centro, así 

como, no seu caso, as propostas de solución ós problemas existentes. 

r) Facilitar a adecuada coordinación con outros servizos educativos da zona. 

s) Coordinar e fomentar a participación dos distintos sectores da comunidade 

escolar e procurar os medios precisos para a máis eficaz execución das súas 

respectivas competencias. 

t) Proporcionar a información que lle sexa requirida polas autoridades educativas 

competentes e colaborar en todo o relativo ó logro dos obxectivos educativos do 

centro. 

u) Facilitar a información sobre a vida do centro ós distintos sectores da comunidade 

escolar. 

v) Autorizar os gastos de acordo có orzamento do centro e ordenar os pagos. 

x) Realizar as contratacións de servizos e abastecementos de acordo có que 

regulamentariamente se estableza. 

7.8. XEFE OU XEFA DE ESTUDIOS 

É competencia do xefe de estudios, como se recolle no Decreto 374/1996, de 17 

de outubro, polo que se aproba o Regulamento orgánico das escolas de educación 

infantil e dos colexios de educación primaria: 

a) Exercer, por delegación do director e baixo a súa autoridade, a xefatura do 

persoal docente en todo o relativo ó réxime académico. 

b) Substituír ó director en caso de ausencia, enfermidade ou suspensión de 

funcións. 

c) Coordinar e velar pola execución das actividades de carácter académico e de 

orientación de profesores e alumnos, en relación có proxecto educativo do centro, 

os proxectos curriculares de etapa e a programación xeral anual. 

d) Elaborar, en colaboración cos restantes órganos unipersoais, os horarios 

académicos de alumnos e profesores de acordo cos criterios aprobados polo 

claustro e có horario xeral incluído na programación xeral anual, así como velar polo 

seu estrito cumprimento. 

e) Coordinar a actividade dos coordinadores de ciclo. 

f) Coordinar e orientar a acción dos titores de acordo có plan de acción titorial. 

g) Coordinar a participación do profesorado nas actividades de perfeccionamento, 

así como planificar e organizar as actividades de formación de profesores realizadas 

polo centro. 

h) Coordinar a actividade docente do centro, con especial atención ós procesos de 

avaliación, adaptación curricular e actividades de recuperación, reforzo e 

ampliación. 

i) Facilitar a organización dos alumnos e impulsar a súa participación no centro. 

l) Establecer os mecanismos para corrixir ausencias imprevistas do profesorado, 

atención a alumnos accidentados ou calquera eventualidade que incida no normal 

funcionamento do centro. 

m) Organizar a atención dos alumnos nos períodos de ocio. 

n) Calquera outra función que lle poida ser encomendada polo director dentro do 

ámbito da súa competencia. 

7.9. SECRETARIO OU SECRETARIA 

É competencia do secretario, como se recolle no Decreto 374/1996, de 17 de 

outubro, polo que se aproba o Regulamento orgánico das escolas de educación 

infantil e dos colexios de educación primaria: 

a) Ordenar o réxime administrativo do centro, de acordo cas directrices do director. 

b) Actuar como secretario dos órganos colexiados de goberno do centro, levantar 

acta das sesións e dar fe dos acordos có visto bo do director. 

c) Custodiar os libros e arquivos do centro coa colaboración dos coordinadores do 

ciclo. 

d) Expedir as certificacións que soliciten as autoridades e os interesados. 

e) Realizar o inventario xeral do centro e mantelo actualizado. 

f) Custodiar e dispoñer a utilización dos medios audiovisuais, material didáctico, 

mobiliario ou calquera material inventariable. 

g) Coordinar, dirixir e supervisar, por delegación do director, a actividade e 

funcionamento do persoal de administración e de servizos adscrito ó centro. 

h) Elaborar o anteproxecto de orzamento do centro de acordo coas directrices do 

consello escolar e oída a comisión económica. 

i) Ordenar o réxime económico do centro, de acordo coas instrucións do director, 

realizar a contabilidade e render contas ante o consello escolar e as autoridades 

correspondentes. 

l) Velar polo mantemento material do centro en tódolos seus aspectos, de acordo 

coas indicacións do director. 

m) Dar a coñecer e difundir a toda a comunidade educativa a información sobre 

normativa, disposicións legais e asuntos de interese xeneral o profesional que se 

reciba no centro. 

n) Presidir, no seu caso, e, por delegación do director, a comisión económica. 

ñ) Calquera outra función que lle encomende o director dentro do seu ámbito de 

competencia. 

7.10. PROFESIONAIS EXTERNOS AO CENTRO. 

Nos casos en que, por propia decisión das nais, pais e titores e titoras legais e/ou 

derivación do departamento de orientación, o alumnado estea sendo atendido por 

profesionais externos ao centro, e baixo a autorización dos pais/nais/titores 

legais, estableceranse os contactos necesarios para intercambiar información 

relevante e buscar vieiros de comunicación coa finalidade de fixar estratexias de 

actuación conxuntas que redunden na mellora da resposta educativa do alumnado. 

8. MECANISMOS DE COORDINACIÓN E COLABORACIÓN INTERNOS, 

ASÍ COMO CON OUTRAS ETAPAS EDUCATIVAS E COS CENTROS 

ADSCRITOS OU DE ADSCRICIÓN. 

A nivel interno podemos diferenciar dous tipos de reunión: por unha banda, os 

membros do departamento de Orientación de atención a diversidade, a saber: xefe 

de departamento de orientación, especialista de pedagoxía terapéutica e 

especialista de audición e linguaxe reuniranse semanalmente, fora do horario 

lectivo, coa finalidade de informarse e solucionar os problemas que poidan xurdir. 

Por outra banda, terá lugar unha reunión de departamento de carácter mensual, ao 

que asisten un profesor de cada nivel de primaria, a coordinadora de educación 

infantil, a xefa de estudios, a xefe de departamento de orientación, especialista de 

pedagoxía terapéutica e especialista de audición e linguaxe. Na que se informará 

dos cambios que poida haber na atención do alumnado do centro. 

Con respecto a coordinación con outras etapas, podemos diferenciar entre o 

cambio de infantil a primaria e o cambio de primaria a secundaria. Para o cambio de 

infantil a primaria, recoméndase que o profesorado de 1º de primaria, revise o 

informe final de segundo ciclo de EI durante o mes de setembro e antes do inicio da 

actividade docente, coa finalidade de coñecer ó grupo clase e cumprindo coas 

funcións que se lle atribúen ó titor/a no Decreto 374/1996. Asemade, poderán 

reunirse para ter información máis precisa ou consultarlle datos. 

Ademais, manterase contacto co departamento de orientación do IES Número 1 de 

A Estrada, centro de ensino secundario ó que estamos adscrito, coa finalidade de 

facilitar a transición dunha etapa a outra, e procurar que o alumnado manteña os 

apoios na nova etapa. 

9. CANLES DE COLABORACIÓN COAS NAIS, PAIS OU TITORES E 

TITORAS LEGAIS DO ALUMNADO E COS DIFERENTES SERVIZOS 

EXTERNOS AO CENTRO. 

9.1. COAS FAMILIAS. 

Favorecerase a participación e colaboración das nais, pais ou titores e titoras legais 

do alumnado, asesorando e informando ás familias dos aspectos máis significativos 

do desenvolvemento persoal . 

Facilitarase información sobre os procesos de ensinanza, avaliacións 

psicopedagóxicas, as medidas ordinarias e extraordinarias, etc. 

Os canles para levar a cabo a colaboración estableceranse ao inicio de curso, unha 

vez fixado o horario do equipo directivo, titorías e do departamento de orientación, 

dos que serán informados nas reunións iniciais de cada aula. Asemade, no caso de 

repartir un folleto co calendario lectivo, tamén será reflexado o horario de atención 

do orientador do centro. 

9.2. COA ETAPA DE EDUCACIÓN INFANTIL. 

Realizarase unha reunión de coordinación ao final de curso cos profesores daqueles 

alumnos susceptibles de recibir apoio, co fin de determinar a necesidade de 

recursos para o curso seguinte. 

Ao inicio do curso, durante o mes de Setembro farase unha reunión informativa coas 

nais e pais dos alumnos que inician a escolarización no centro, no que se 

presentarían os distintos servizos do centro, entre os que se atopa o departamento 

de Orientación. 

9.3. COA ETAPA DE EDUCACIÓN SECUNDARIA. 

No mes de xuño, a finais, realizarase unha reunión co Orientador do IES, a Xefatura 

de Estudos, titor/es de 6º curso e Orientación para informar polo miúdo das 

necesidades específicas de apoio educativo que se derivan, así como calquera 

outra cuestión de tipo pedagóxico ou mesmo organizativa que poida ser necesaria 

para dar a mellor resposta ás necesidades do alumnado. 

9.4. COS SERVICIOS EXTERNOS 

O centro potenciará tamén a necesaria colaboración con servicios externos como 

EOE, servizos médicos, Servizos Sociais, asociacións,  gabinetes privados etc., 

mantendo as canles de comunicación protocolizadas (informes e/ou reunións) previa 

autorización e /ou información das familias. A colaboración con entidades externas 

estará regulada polos convenios establecidos pola Consellería e recollerase por 

escrito a autorización expresa por parte das familias para dita colaboración, tendo 

en especial consideración o establecido no Protocolo de protección de 

datos (http://www.edu.xunta.gal/portal/sites/web/files/protocolo_proteccion_datos_v1

.0.pdf). 

O traslado de informes a terceiras persoas farase, sempre que sexa posible, 
mediante entrega ao interesado ou aos seus representantes legais (segundo 
proceda), sempre asinando o correspondente recibo a persoa que recolle. 

Na seguinte táboa amosase o procedemento colaborador: 

ENTIDADE PROCEDEMENTO 

EOE 

Solicitarase intervención por parte do EOE no seguintes casos: 

-Por alumnado que fai reserva de praza por NEAE. 
-Ante a posibilidade  dunha flexibilización extraordinaria. 
-No caso de alumnado con risco suicida. 
-Para asesoramento na resposta educativa a alumnado NEE e 
NEAE asociado a problemas graves de conduta. 
-Para colaborar na valoración de alumnado con altas capacidades 
intelectuais. 
- No caso de alumnado que precisa recursos/materiais 
extraordinarios (auxiliar técnico educativo, ordenador, mesa 
adaptada, equipo FM…). 
A solicitude de intervención fará a Xefatura do Departamento de 
Orientación despois de cumprimentar a solicitude correspondente, 
https://www.edu.xunta.gal/portal/sites/web/files/content_type/learnin
gobject/2012/04/02/b94d1bd058b860ff5d6431866331c7dc.pdf, e co 
visto e prace da Dirección e acompañándoa de toda a información 
dispoñible e que se considera importante para avaliación ou 
intervención no caso determinado. 
En ocasións poderase realizar consulta telefónica sen necesidade 

de elaborar unha solicitude de intervención por parte do 

Departamento de Orientación. 

UACO 

Solicitarase a intervencion da Unidade de Acompañamento 

Familiar e Persoal, ante a presencia de factores de vulnerabilidade, 

co fin de acompañar as traxectorias educativas do alumnado máis 

vulnerable e as súas familias, para previr fracasos e promover a 

aprendizaxe e éxito escolar, sempre en colaboración e 

coordinación cos e coas profesionais que estean a intervir co 

devandito alumnado. A persoa responsable da UACO só poderá 

iniciar a súa intervención previa solicitude por parte dos centros 

educativos do seu ámbito xeográfico de actuación. 

Servizos 

médicos 

Elaboraráse un informe sobre a situación actual do neno, a petición 
da familia, sempre que se solicite cun plazo mínimo de 15 días. 
Realizarase informe de derivación para valoración e xuizo clínico 
ante a detección de NEAE que poden estar asociadas a un 

http://www.edu.xunta.gal/portal/sites/web/files/protocolo_proteccion_datos_v1.0.pdf
http://www.edu.xunta.gal/portal/sites/web/files/protocolo_proteccion_datos_v1.0.pdf
https://www.edu.xunta.gal/portal/sites/web/files/content_type/learningobject/2012/04/02/b94d1bd058b860ff5d6431866331c7dc.pdf
https://www.edu.xunta.gal/portal/sites/web/files/content_type/learningobject/2012/04/02/b94d1bd058b860ff5d6431866331c7dc.pdf

trastorno do neurodesenvolvemento. 
Estes informes serán entregados á familia, que serán os responsables 

de facer chegar o mesmo ao especialista pertinente. 

Servicios 

sociais 

Realizarase intercambio de información do desenvolvemento 
persoal, académico e social do alumnado que recibe intervención 
pola súa parte, previa solicitude por escrito 
Realizarase unha reunión de coordinación xeral, cando menos, ao 
principio do curso. 
Realizaranse as derivacións que se consideren oportuno ao longo 
do curso, e sempre buscando o benestar do neno. 

SAT/UDIAF 

Realizarase intercambio de información do desenvolvemento 
persoal, académico e social do alumnado que recibe intervención 
pola súa parte, previa autorización por escrito da familia 
Realizarase unha reunión de coordinación xeral, cando menos, ao 
principio e ao remate do curso. 

Asociacións 

con convenio 

Realizarase intercambio de información do desenvolvemento 

persoal, académico e social do alumnado que recibe intervención 

pola súa parte, previa autorización por escrito da familia. 

Gabinetes 
privados 

Realizarase intercambio de información do desenvolvemento 
persoal, académico e social do alumnado que recibe intervención 
pola súa parte, sempre que a familia o solicite. Para dito 
intercambio de información deberá estar presente a familia o estar 
en copia no caso que a comunicación se realice a través do email. 

ANPA 

Estableceranse actividades para familias e alumnado encamiñadas 
á mellora da Atención á Diversidade como son as xornadas 
formativas ou colaboracións en actividades do centro como por 
exemplo, a conmemoración do 3 de Decembro, día da 
discapacidade  

10. PROTOCOLOS PARA A SOLICITUDE E/OU AUTORIZACIÓN DAS 

MEDIDAS EXTRAORDINARIAS. 

Entre as medidas extraordinarias que teñen un protocolo para a súa solicitude, 

seguindo a Orde do 8 de setembro de 2021 pola que se desenvolve o Decreto 

229/2011, do 7 de decembro, polo que se regula a atención á diversidade do 

alumnado dos centros docentes da Comunidade Autónoma de Galicia nos que se 

imparten as ensinanzas establecidas na Lei orgánica 2/2006, do 3 de maio, de 

educación, atópanse: 

10.1. ADAPTACIÓN CURRICULAR 

A Adaptación curricular desenvolvese no artigo 55, onde especifica que é unha 

modificación, ampliación, redución ou supresión de parte ou todos os elementos 

prescritivos do currículo e que se axustará ao nivel de competencia curricular da 

alumna ou do alumno, ao seu desenvolvemento e ao seu potencial de aprendizaxe, 

así como ás súas características persoais e sociais, partindo sempre desde o 

currículo de referencia. O procedemento para a elaboración dunha adaptación 

curricular é o seguinte: 

1. Realización da avaliación  psicopedagóxica e posterior elaboración do 

informe psicopedagóxico por parte da xefatura do departamento de 

orientación.  

2. Convocatoria e coordinación, por  parte da xefatura de estudos, dunha 

reunión á cal deben asistir o  equipo docente da alumna ou do alumno e 

a xefatura do departamento  de orientación. Nesta reunión analizaranse 

os resultados da avaliación psicopedagóxica e decidirase a pertinencia ou 

non de realizar a adaptación do currículo e as áreas ou as materias para 

adaptar. A xefa ou o xefe do departamento de orientación redactarán e 

custodiarán a acta desta reunión.  

3. Elaboración da proposta de adaptación de cada área ou materia por parte do 

profesorado que a imparte e no modelo que o centro docente teña 

establecido no seu Plan xeral de atención á diversidade.  

4. A xefatura do departamento de orientación conformará o expediente da 

adaptación, que se axustará ao modelo que figura no anexo II da orde do 8 

de setembro, e xuntaráselle copia da acta da reunión en que se decidiu 

realizar a adaptación curricular.  

5. A dirección do centro docente enviará o expediente da adaptación curricular 

ao servizo territorial de Inspección Educativa, a quen lle compete a  

autorización, antes do fin do mes de novembro. 

Formarán parte do expediente da alumna ou do alumno unha copia da adaptación 

curricular e a súa autorización polo servizo territorial de Inspección Educativa. As 

nais, os pais ou as persoas titoras legais do alumnado teñen dereito a que se lles 

facilite, por parte do centro docente e logo da súa solicitude, unha copia da 

adaptación curricular autorizada. 

A duración das adaptacións do currículo poderá ser dun ciclo ou dun curso, en 

función da etapa educativa en que estea escolarizado o alumno ou a alumna e 

calquera modificación que se realice referida aos elementos prescritivos do currículo 

da adaptación curricular autorizada requirirá unha nova autorización por parte do 

servizo territorial de Inspección Educativa. 

10.2. AGRUPAMENTOS FLEXIBLES 

Os agrupamentos flexibles desenvolvese no artigo 56, onde especifica que 

consisten en agrupamentos temporais de alumnado que presenta dificultades de 

aprendizaxe en determinadas áreas ou materias en que necesita unha atención 

máis individualizada e só poderán realizarse nos dous derradeiros cursos da 

educación primaria (ata 8 alumnos) e na educación secundaria obrigatoria (ata 10 

alumnos), con alumnos do mesmo nivel. 

A proposta de conformación dun agrupamento flexible realizarase de acordo co 

procedemento seguinte: 

1. Convocatoria dunha reunión, por parte da xefatura de estudos, logo da 
avaliación final ordinaria e, de ser o caso, da extraordinaria, á cal asistirán a 
xefatura do departamento de orientación e o profesorado titor do nivel 
educativo, para analizar a situación do alumnado con dificultades nas áreas 
ou nas materias que poderían ser obxecto de agrupamento. En todo caso, o 
alumnado proposto non poderá contar no mesmo curso académico con 
adaptación curricular na área ou na materia en que se propón o 
agrupamento.  

2. Informe do profesorado titor sobre o alumnado que podería beneficiarse dese 
agrupamento. 

3. Informe da xefatura do departamento de orientación sobre as circunstancias 
do alumnado proposto para o agrupamento.  

4. Información á nai, ao pai ou ás persoas titoras legais sobre a medida e a súa 
conformidade expresa. O traslado desa información e a obtención da 
conformidade correrán a cargo do profesorado titor.  

5. Durante o mes de setembro, a dirección do centro docente solicitaralle ao 
servizo territorial de Inspección Educativa a autorización do agrupamento 
flexible coa documentación que detalla a orde do 8 de setembro.  

6. A autorización dos agrupamentos flexibles compete ao servizo territorial de 
Inspección Educativa.  
 

A avaliación e a cualificación do alumnado dun agrupamento flexible 

corresponderalle ao profesorado que imparta a área ou a materia no devandito 

agrupamento e ao remate do curso escolar, elaborará un informe individualizado de 

cada alumna ou alumno que participase nel, no que se indicará a efectividade da 

medida, así como a proposta sobre a continuidade, se procede, no curso seguinte. 

A participación dunha alumna ou dun alumno nun agrupamento flexible farase 

constar nos documentos oficiais de avaliación e calquera modificación da 

configuración dos agrupamentos flexibles será comunicada pola dirección do centro 

ao servizo territorial de Inspección Educativa. 

10.3. APOIO DO PROFESORADO ESPECIALISTA EN PT E AL 

O apoio do profesorado especialista en Pedagoxía Terapéutica e/ou en 

Audición e Linguaxe desenvolvese no artigo 57, onde especifica que é un recurso 

dirixido especialmente á atención educativa do alumnado con necesidades 

educativas especiais, sen prexuízo de que, excepcionalmente, atenda outro 

alumnado con necesidade específica de apoio educativo. Este apoio terá lugar 

dentro da aula de carácter xeral, sen embargo, poderá ser fóra da aula ordinaria se 

así consta no informe psicopedagóxico, e terá unha distribución semanal equilibrada 

e non poderá exceder a terceira parte dos períodos lectivos semanais. 

10.4. FLEXIBILIZACIÓN 

A flexibilización da duración do período de escolarización nas etapas de 

educación infantil, educación primaria e educación secundaria obrigatoria 

desenvolvese no Artigo 58 onde especifica que a flexibilización pode ser por 

reducción ou por ampliación da permanencia nunha determinada etapa, por tratarse, 

respectivamente, de alumnado con altas capacidades intelectuais ou de alumnado 

con necesidades educativas especiais. Con carácter xeral, as medidas de 

flexibilización, sexan de redución ou de ampliación da duración do período de 

escolarización, consignaranse no expediente académico do alumnado, con 

indicación da resolución mediante a cal se autorizaron. 

O procedemento para se acoller á flexibilización por redución do período de 

escolarización no segundo ciclo de educación infantil, en educación primaria e/ou en 

educación secundaria obrigatoria é o seguinte: 

a) Solicitude da dirección do centro docente á xefatura territorial que corresponda, 

achegando a seguinte documentación: 

1º. Informe do profesorado titor en que se xustifique a necesidade desa medida. 

2º. Informe psicopedagóxico, en que conste, entre outros aspectos, a acreditación 

da alta capacidade intelectual da alumna ou do alumno e se especifiquen as 

medidas de atención á diversidade adoptadas. 

3º. Conformidade expresa da nai, do pai ou das persoas titoras legais da alumna ou 

do alumno. 

4º. Copia do historial académico ou do informe persoal. Na súa ausencia, 

certificación académica. 

5º. Proposta de adaptación do currículo, conforme o establecido no artigo 55 da 

orde do 8 de setembro. 

b) A documentación anterior, xunto co informe do servizo territorial de Inspección 

Educativa, será remitida pola xefatura territorial á Secretaría Xeral de Educación e 

Formación Profesional, á cal lle corresponde autorizar, de ser o caso, a 

flexibilización. 

Os prazos para tramitar e resolver as solicitudes de flexibilización por redución do 

período de escolarización no segundo ciclo de educación infantil, en educación 

primaria e/ou en educación secundaria obrigatoria son os que seguen: 

a) O mes de marzo, para que as direccións dos centros docentes remitan ás 

xefaturas 

territoriais as solicitudes de flexibilización. 

b) O mes de abril, para que as xefaturas territoriais dean traslado á Secretaría Xeral 

de Educación e Formación Profesional das solicitudes de flexibilización da duración 

do período de escolarización, xunto coa correspondente documentación. 

c) O mes de xuño, para que a Secretaría Xeral de Educación e Formación 

Profesional adopte as resolucións que procedan e llelas comunique ás direccións 

dos centros docentes, que deberán trasladárllelas ás persoas interesadas. 

O procedemento para acollerse á flexibilización por ampliación da duración do 

período de escolarización do alumnado escolarizado no terceiro curso do segundo 

ciclo de educación infantil e nas etapas de educación primaria e/ou de educación 

secundaria obrigatoria é o que segue: 

a) Solicitude da dirección do centro docente á xefatura territorial que corresponda, 

xunto coa seguinte documentación: 

1º. Informe do profesorado titor, no cal se xustifique a necesidade desa medida. 

2º. Informe psicopedagóxico da xefatura do departamento de orientación, no cal se 

especifiquen as medidas de atención á diversidade adoptadas. 

3º. Conformidade expresa da nai, do pai ou das persoas titoras legais da alumna ou 

do alumno. 

4º. Copia do historial académico ou do informe persoal. Na súa ausencia, 

certificación académica. 

5º. Proposta de adaptación do currículo, conforme o establecido no artigo 55 da 

orde do 8 de setembro. 

b) A documentación anterior, xunto co informe do servizo territorial de Inspección 

Educativa, será remitida pola xefatura territorial á Secretaría Xeral de Educación e 

Formación Profesional, a quen corresponde autorizar a flexibilización. 

Os prazos para tramitar e resolver as solicitudes de flexibilización por ampliación da 

duración do período de escolarización do alumnado escolarizado no terceiro curso 

do segundo ciclo de educación infantil e no derradeiro curso de educación primaria 

son os que seguen: 

a) O mes de abril, para que as direccións dos centros docentes lles remitan ás 

xefaturas territoriais as solicitudes de flexibilización. 

b) O mes de maio, para que as xefaturas territoriais lle dean traslado á Secretaría 

Xeral de Educación e Formación Profesional das solicitudes de flexibilización da 

duración do período de escolarización, xunto coa correspondente documentación. 

c) O mes de xuño, para que a Secretaría Xeral de Educación e Formación 

Profesional adopte as resolucións que procedan e llelas comunique ás direccións 

dos centros docentes, e estas deberán trasladárllelas ás persoas interesadas. 

10.5. ATENCIÓN EDUCATIVA Ó ALUMNADO QUE PRESENTA 

DIFICULTADES PARA UNHA ASISTENCIA CONTINUADA A UN CENTRO 

DOCENTE 

Atención educativa ó alumnado que presenta dificultades para unha asistencia 

continuada a un centro docente desenvólvese no artigo 62 onde especifica as 

medidas a levar a cabo con aquel alumnado que non poida asistir con regularidade 

por un período prolongado ao centro docente en que estea escolarizado, por 

prescrición médica, doenza, vulnerabilidade propia ou conviventes vulnerables como 

consecuencia dunha emerxencia sanitaria, por lesión ou por permanecer ingresado 

nun centro hospitalario a tempo completo ou en hospitalización de día. Entre estas 

medidas atópase a atención educativa domiciliaria, atención educativa hospitalaria e 

a atención educativa virtual 

De conformidade co artigo 25.4 do Decreto 229/2011, do 7 de decembro, será 

destinatario de atención educativa domiciliaria o alumnado escolarizado en 

centros sostidos con fondos públicos que deba permanecer convalecente no 

domicilio por un período de tempo superior a un mes. Igualmente, será obxecto 

desta atención o alumnado que padeza algunha doenza crónica que sexa a causa 

de faltas de asistencia ao centro de seis ou máis días continuados ao mes dentro 

dun período mínimo de seis meses. 

A prestación da atención educativa domiciliaria someterase a unha revisión, como 

mínimo, en cada avaliación, co obxectivo último da reincorporación do alumnado ao 

ensino presencial, de xeito gradual ou parcial, se así se determina. 

O procedemento para acceder a esta atención educativa é o que segue: 

1º. Solicitude da nai, do pai ou das persoas titoras legais do alumnado á dirección 

do centro docente, xunto co correspondente informe dos servizos sanitarios en que 

conste a conveniencia desta atención, así como, cando menos, a previsión 

aproximada do tempo durante que a alumna ou o alumno deberán convalecer no 

domicilio e o tempo da revisión desa previsión. 

2º. Informe da dirección do centro docente respecto da dispoñibilidade ou non de 

profesorado do propio centro para desenvolver esta atención educativa. 

3º. Traslado á xefatura territorial correspondente dos documentos referidos, por 

parte da dirección do centro docente e nun prazo máximo de cinco días desde a 

recepción da solicitude. 

4º. A xefatura territorial, á vista dos documentos anteriores e logo do informe do 

servizo territorial de Inspección Educativa, adoptará a resolución que proceda, nun 

prazo máximo de cinco días. Esa resolución, que non poderá exceder un curso 

académico e concretará a máxima asignación horaria e a duración desta atención, 

comunicaráselle ao centro docente, que informará a nai, o pai ou as persoas titoras 

legais da alumna ou do alumno. Cando a situación de convalecencia da alumna ou 

do alumno se prolongue máis alá do curso académico, a continuidade da atención 

educativa domiciliaria requirirá unha nova solicitude e autorización. 

O profesorado nomeado especificamente para a atención educativa domiciliaria 

dependerá organicamente dos centros docentes públicos que determine a xefatura 

territorial. Poderase proporcionar esta atención educativa a través dunha profesora 

ou dun profesor do centro docente a que pertenza a alumna ou o alumno, 

preferentemente o seu titor ou a súa titora, se a súa participación ten carácter 

voluntario e non implica incremento de persoal do centro. 

O profesorado de atención educativa domiciliaria, tendo en conta a programación do 

correspondente ciclo ou nivel e un informe da situación académica do alumnado, 

facilitada polo profesorado titor da alumna ou do alumno, elaborará, en coordinación 

con este e co asesoramento da xefatura do departamento de orientación, un 

programa individualizado de atención educativa que desenvolverá coa alumna ou co 

alumno durante o período de tempo en que non poida asistir ao centro docente, que, 

con carácter xeral, terá unha consideración trimestral, de xeito que se realice o seu 

seguimento e posibles axustes coincidindo con cada sesión de avaliación. Neste 

programa deberán constar os aspectos curriculares, metodolóxicos, organizativos, 

de coordinación, seguimento, temporización e revisión que garantan a adecuación 

ás circunstancias do alumnado. 

A persoa titora coordinarase regularmente co profesorado de atención educativa 

domiciliaria, a quen trasladará, obtidas do equipo docente, as tarefas planificadas 

para a aula ordinaria e a súa temporización. 

O profesorado de atención educativa domiciliaria emitirá, con frecuencia mensual, 

cando o tempo desa atención sexa superior a un mes, ou previo a cada avaliación, 

un informe relativo ao desenvolvemento desa atención. 

A avaliación do alumnado con atención educativa domiciliaria e as decisións de 

promoción e titulación, de ser o caso, serán competencia e responsabilidade do 

equipo docente do centro onde estea matriculado e desenvolverase segundo o 

establecido na normativa xeral da etapa correspondente. 

O alumnado autorizado para recibir atención educativa domiciliaria considerarase 

escolarizado para todos os efectos, polo que as ausencias ao seu centro docente 

durante ese período de tempo se entenderán todas xustificadas. 

A atención educativa domiciliaria poderá prestarse de xeito presencial no domicilio, 

mediante atención virtual ou mixta, tendo en consideración o nivel educativo en que 

se encontre escolarizado o alumnado, a dispoñibilidade de recursos por parte da 

familia e o benestar do menor, o que posibilitará unha reincorporación máis eficaz 

ao centro docente, xa que nesta atención virtual ou mixta é recomendable que 

participe o profesorado do centro docente onde se encontre escolarizado o 

alumnado. Cando esta atención se realice de xeito virtual poderá ser prestada polo 

equipo provincial de atención virtual ao alumnado. 

A nai, o pai ou as persoas titoras legais dese alumnado garantirán a presenza no 

domicilio dunha persoa adulta responsable durante o tempo de intervención, 

presencial ou virtual, do profesorado e facilitarán as condicións axeitadas para esa 

intervención. Igualmente, proporcionarán a información que demande a 

Administración educativa. 

Ao finalizar cada curso, o profesorado de atención educativa domiciliaria elaborará 

unha memoria onde se recollerá unha valoración da atención educativa levada a 

cabo, así como as correspondentes propostas de mellora, de ser o caso. Esta 

memoria entregaráselle á persoa titora da alumna ou do alumno. 

Realizarase unha revisión desta medida, por parte do equipo docente, coincidindo 

con cada sesión de avaliación, na cal se deberá valorar, entre outras, a adopción 

doutras medidas de atención á diversidade que se consideren máis adecuadas para 

atender as necesidades da alumna ou do alumno, no caso de reincorporación 

parcial ou total ao centro docente. 

Así mesmo, para o alumnado que, por motivos de saúde, non poida asistir ao centro 

docente por un período de tempo continuado superior a cinco días lectivos e non 

reciba atención educativa domiciliaria, o equipo docente correspondente, coordinado 

polo profesorado titor, elaborará unha proposta de actividades educativas. Esa 

proposta entregaráselle á nai, ao pai ou ás persoas titoras legais dese alumnado, 

preferiblemente por medios telemáticos, para a súa realización pola alumna ou polo 

alumno e posterior devolución ao mesmo equipo. Esta medida aplicarase, 

igualmente, ao alumnado que, por motivos de saúde, só poida asistir ao centro 

docente unha parte da xornada escolar e nun tempo continuado superior aos cinco 

días lectivos. Este alumnado contará co correspondente informe médico e 

considerarase escolarizado para todos os efectos, polo que as ausencias ao seu 

centro docente durante ese período de tempo se entenderán todas xustificadas. 

A organización e a supervisión da atención educativa domiciliaria serán realizadas 

polo servizo territorial de Inspección Educativa correspondente.  

 De conformidade co artigo 25.2 do Decreto 229/2011, do 7 de decembro, será 

destinatario de atención educativa hospitalaria o alumnado que deba permanecer 

ingresado nun centro hospitalario, a tempo completo ou en hospitalización de día, 

nalgunha das seguintes situacións: longa hospitalización (máis de trinta días), media 

hospitalización (entre quince e trinta días) e curta hospitalización (menos de quince 

días). 

O alumnado de longa e media hospitalización será quen reciba atención educativa 

en coordinación co centro de orixe, mentres que o de curta hospitalización poderá 

realizar no centro hospitalario actividades educativas de carácter xeral. 

O profesorado da atención educativa hospitalaria informará a nai, o pai ou as 

persoas titoras legais do alumnado hospitalizado da existencia e das características 

dese servizo, no cal o alumnado de longa e media hospitalización recibirá atención 

educativa en coordinación co centro docente, mentres que o de curta hospitalización 

realizará actividades educativas e lúdicas de carácter xeral. Igualmente, informará o 

servizo territorial de Inspección Educativa do seu horario, da coordinación cos 

centros docentes e do mantemento do vínculo coa aula ordinaria, da relación coas 

familias, da colaboración coas entidades e de todos os aspectos que considere de 

interese. 

A atención educativa hospitalaria será prestada polo profesorado das aulas ou das 

unidades creadas ou autorizadas nos centros hospitalarios, a partir da solicitude da 

nai, do pai ou das persoas titoras legais do alumnado de media e longa 

hospitalización ao profesorado que atende esa unidade, e achegarase certificado 

médico en que figure a previsión do tempo de hospitalización. 

O propio profesorado da unidade ou da aula hospitalaria remitirá unha copia dos 

documentos citados anteriormente ao centro docente de procedencia da alumna ou 

do alumno, no prazo máis breve posible. 

A dirección do centro docente, por proposta do profesorado titor, remitiralle ao 

profesorado da unidade ou da aula hospitalaria, cunha frecuencia quincenal, a 

proposta de actividades elaborada polo equipo docente da alumna ou do alumno 

para a aula ordinaria. A partir desa proposta, o profesorado da aula educativa 

hospitalaria elaborará o seu plan de traballo. 

A avaliación dese alumnado e as decisións de promoción e titulación, de ser o caso, 

serán competencia e responsabilidade do equipo docente do centro onde a alumna 

ou o alumno estean matriculados. Esas decisións considerarán a información 

facilitada polo profesorado da unidade ou da aula hospitalaria e seguirán os criterios 

xerais establecidos para cada nivel, ciclo ou etapa. En consecuencia, este 

profesorado remitiralle ao centro docente da alumna ou do alumno, cunha 

periodicidade trimestral ou, segundo o caso, ao finalizar esa atención educativa, un 

informe relativo ao desenvolvemento do proceso educativo nese servizo e a 

correspondente valoración. 

O alumnado autorizado para recibir atención educativa hospitalaria considerarase 

escolarizado para todos os efectos, polo que as ausencias ao seu centro docente 

durante ese período de tempo se entenderán todas xustificadas. 

Cando o alumnado beneficiario da atención educativa hospitalaria deba continuar a 

súa convalecencia no propio domicilio, poderá beneficiarse da atención educativa 

domiciliaria se cumpre os requisitos establecidos para esa atención. Nestes casos, o 

centro docente facilitaralle ao profesorado de atención educativa domiciliaria copia 

do informe do profesorado da atención educativa hospitalaria. 

Ao finalizar cada curso escolar o profesorado da aula educativa hospitalaria 

elaborará unha memoria anual do traballo desenvolvido, que incluirá, entre outros 

aspectos, datos estatísticos do alumnado atendido e, de ser o caso, as propostas de 

mellora. Esta memoria será remitida ao servizo territorial de Inspección Educativa 

antes do 10 de xullo. 

A Consellería de Cultura, Educación e Universidade poderá establecer convenios 

con centros hospitalarios para o desenvolvemento desta atención. 

Será destinatario desta atención educativa virtual o alumnado vulnerable e o 

alumnado que por ter familiares convivientes vulnerables non acuda ao centro 

docente como consecuencia dunha emerxencia sanitaria e para o cal as comisións 

provinciais de seguimento, creadas para tal efecto, determinen como xustificada a 

súa ausencia. Neste caso, proporán a adopción das medidas necesarias para a 

adecuación da resposta educativa correspondente. 

A atención educativa ao alumnado que non poida asistir ao centro realizaraa o 

profesorado de cada área, materia, ámbito ou módulo do centro docente en que 

estea matriculado e, no caso de imposibilidade apreciada pola dirección do centro, o 

equipo docente ou departamento didáctico correspondente. 

No caso de que esta atención educativa non poida realizarse desde o centro 

docente, a dirección deberá comunicarllo ao servizo territorial de Inspección 

Educativa, que analizará os horarios do persoal do centro e emitirá o 

correspondente informe á xefatura territorial, no cal se proporá a atención educativa 

deste alumnado por parte do persoal do centro ou polo equipo provincial de atención 

virtual ao alumnado. 

No caso de proposta de atención polo equipo provincial de atención virtual, a 

xefatura territorial emitirá unha resolución que concretará a máxima asignación 

horaria en función da etapa educativa da alumna ou do alumno e a duración desa 

atención. A resolución comunicaráselles ao equipo provincial de atención virtual e 

ao centro docente, que dará traslado desta resolución á nai, ao pai ou ás persoas 

titoras legais da alumna ou do alumno. 

O equipo provincial de atención virtual ao alumnado estará integrado por persoas 

profesionais docentes do corpo de mestres e mestras, e do corpo de profesorado de 

ensino secundario, para atender o alumnado da educación básica regulada no artigo 

3.3 da Lei orgánica 2/2006, do 3 de maio, de educación. 

O alumnado autorizado a recibir atención educativa virtual considerarase 

escolarizado para todos os efectos, polo que as ausencias ao seu centro docente 

durante ese período de tempo se entenderán todas xustificadas. 

No momento en que o alumno ou a alumna se incorporen ao ensino presencial no 

centro docente, a dirección deste centro deberá comunicarllo á xefatura territorial. 

10.6. GRUPO DE ADQUISICIÓN DE LINGUAS 

Os grupos de adquisición de linguas desenvólvense no artigo 68, onde especifica 

que son agrupamentos de alumnado de educación primaria, de educación 

secundaria obrigatoria e, excepcionalmente, do derradeiro curso de educación 

infantil que, procedendo do estranxeiro, descoñeza as dúas linguas oficiais de 

Galicia. Estes grupos teñen por finalidade o impulso dunha formación inicial 

específica nas linguas vehiculares do ensino, de xeito que se posibilite, canto antes, 

a súa incorporación nas actividades de aprendizaxe pertencentes ao curso en que 

estea escolarizado. 

Este alumnado poderá formar parte dun grupo de adquisición de linguas un tempo 

máximo dun trimestre e o servizo territorial de Inspección Educativa poderá, logo da 

solicitude do centro docente, autorizar a ampliación excepcional dese período. En 

todo caso, antes de rematar o prazo para o cal fose concedida a súa participación 

no agrupamento, unha alumna ou un alumno poderá incorporarse ao seu grupo 

ordinario se o equipo docente considera superadas as necesidades educativas que 

motivaran esa medida. 

O alumnado que forme parte dun grupo de adquisición de linguas deberá pertencer 

a unha mesma etapa educativa, sen necesidade de estar escolarizado no mesmo 

ciclo ou nivel, pero debe permanecer co seu grupo ordinario nas áreas, nas materias 

e nos momentos que máis favorezan a súa integración e a súa inclusión. 

O horario semanal máximo de pertenza a un grupo de adquisición de linguas será 

de cinco períodos lectivos semanais no derradeiro curso da educación infantil; dez, 

no primeiro ciclo da educación primaria; vinte, no segundo e no terceiro ciclos da 

educación primaria. Estes períodos lectivos semanais deberanse reducir 

progresivamente a medida que o alumnado vaia progresando no dominio da lingua 

vehicular da aprendizaxe. 

O profesorado encargado dos grupos de adquisición de linguas na educación 

secundaria obrigatoria pertencerá, preferentemente, ás especialidades de carácter 

lingüístico e deberá contar con dispoñibilidade horaria. En educación primaria e en 

educación infantil, de ser o caso, encargarase calquera mestra ou mestre da 

correspondente etapa que conte con dispoñibilidade horaria. Ese profesorado 

coordinarase co profesorado titor do grupo ordinario a que pertenza a alumna ou o 

alumno, co asesoramento da xefatura do departamento de orientación. 

A avaliación das aprendizaxes específicas no grupo de adquisición de linguas será 

continua, realizaraa o profesorado encargado dese agrupamento e servirá de 

referente para a toma de decisións sobre o horario de permanencia nel. Non 

obstante, as sesións de avaliación realizaranse segundo o procedemento xeral que 

prevé a normativa de cada etapa, e poderá asistir a esas sesións, con voz e sen 

voto, o profesorado que realizou a intervención específica nese grupo. 

As nais, os pais ou as persoas titoras legais do alumnado que asista a un grupo de 

adquisición de linguas serán informadas polo profesorado titor sobre o seu progreso 

nas aprendizaxes específicas de tipo lingüístico, así como no relativo á súa inclusión 

no centro docente. 

Para constituír un grupo de adquisición de linguas será necesaria a solicitude da 

dirección do centro docente ao servizo territorial de Inspección Educativa 

correspondente, achegando a seguinte documentación: 

a) Informe xustificativo do profesorado titor. 

b) Relación do alumnado que conforma o grupo, con indicación da etapa e do curso. 

c) Relación do profesorado encargado da docencia do grupo. 

d) Acreditación da información á nai, ao pai ou ás persoas titoras legais. 

e) Especificación do período de tempo para o cal se solicita o grupo, concretando o 

horario semanal e o tempo total para o cal se propón. 

f) Programación ou plan de traballo para desenvolver no grupo de adquisición de 

linguas. 

Compete ao servizo territorial de Inspección Educativa a autorización do grupo de 

adquisición de linguas. 

10.7. GRUPO DE ADAPTACIÓN DA COMPETENCIA CURRICULAR 

Os grupos de adaptación da competencia curricular desenvólvense no artigo 69 

onde se especifica que son agrupamentos de alumnado do segundo e terceiro ciclos 

de educación primaria e/ou de educación secundaria obrigatoria que, procedendo 

do estranxeiro e non contando con adaptación curricular, presente un desfasamento 

curricular de dous ou máis cursos con respecto ao que lle correspondería polo grupo 

en que estea escolarizado nas áreas ou materias instrumentais de Lingua Galega e 

Literatura, de Lingua Castelá e Literatura, e de Matemáticas. A súa finalidade é 

contribuír, o máis rapidamente posible, a unha competencia curricular que lle 

permita a plena incorporación ás actividades de aprendizaxe propostas ao grupo en 

que estea escolarizado. 

Decidirase a conformación dun grupo de adaptación da competencia curricular 

cando, a partir da avaliación inicial, realizada no momento da incorporación do 

alumnado ao sistema educativo galego e que pode complementarse coa avaliación 

psicopedagóxica, se verifique o desfasamento curricular indicado no punto anterior e 

se considere a medida máis adecuada para a inclusión dese alumnado e para o seu 

desenvolvemento curricular. 

A permanencia do alumnado nestes grupos, que se poderá estender ao longo de 

todo o curso escolar, levarase a cabo nunha fracción da xornada escolar semanal, 

coincidindo coas áreas ou materias de carácter instrumental. Esta permanencia non 

poderá exceder os oito períodos lectivos semanais no segundo e no terceiro ciclos 

de educación primaria, e dez, na educación secundaria obrigatoria, nin abranguer a 

totalidade do horario semanal de cada unha das áreas ou das materias con que 

coincide. Non obstante, o alumnado incorporarase plenamente ao seu grupo 

ordinario no momento en que o equipo docente considere superadas as 

necesidades educativas que motivaran esa medida. 

O alumnado que forme parte dun grupo de adaptación da competencia curricular 

deberá pertencer a unha mesma etapa educativa, sen necesidade de estar 

escolarizado no mesmo nivel ou ciclo. 

O profesorado encargado dos grupos de adaptación da competencia curricular en 

educación primaria será calquera mestra ou mestre que conte con dispoñibilidade 

horaria. Este profesorado manterá unha estreita coordinación co profesorado titor do 

grupo ordinario a que pertenza a alumna ou o alumno, e contará co asesoramento 

da xefatura do departamento de orientación. Igualmente, asistirá ás sesións de 

avaliación do alumnado do grupo que atende, con voz e sen voto. A avaliación deste 

alumnado corresponde ao equipo docente do grupo ordinario. 

A nai, o pai ou as persoas titoras legais do alumnado que asiste a un grupo de 

adaptación da competencia curricular serán informadas polo profesorado titor sobre 

esta medida, sobre o seu progreso na superación do desfasamento curricular e 

sobre a súa inclusión no centro docente. 

Para conformación ou constitución dun grupo de adaptación da competencia 

curricular, así como será necesaria a solicitude da dirección do centro docente ao 

servizo territorial de Inspección Educativa correspondente, achegando a seguinte 

documentación: 

a) Informe xustificativo do profesorado titor. 

b) Relación do alumnado que conforma o grupo, con indicación da etapa e do curso. 

c) Relación do profesorado encargado da docencia do grupo. 

d) Acreditación da información á nai, ao pai ou ás persoas titoras legais. 

e) Especificación do período de tempo para o cal se solicita o grupo, concretando o 

horario semanal e o tempo total para o cal se propón. 

f) Programación ou plan de traballo para desenvolver no grupo de adquisición de 

linguas. 

Compete ao servizo territorial de Inspección Educativa a autorización do grupo de 

adaptación de competencia curricular 

11. PROCESOS DE SEGUIMENTO, AVALIACIÓN E MELLORA DO 

PLAN. 

Establécese o proceso de seguimento e avaliación deste plan así como da súa 

concreción anual conforme o artigo 75 da orde do 8 de setembro de 2021. 

O seguimento e a avaliación do Plan xeral de atención á diversidade realizarase, 

para cada curso académico, sobre a concreción anual do dito plan. Só se modificará 

o Plan xeral de atención á diversidade en dous supostos: no caso de que as 

propostas de mellora, recollidas na memoria anual do dito plan, así o consideren, 

ou cando haxa un cambio normativo que así o requira. Neste caso, esa 

modificación debe seguir o mesmo procedemento que a elaboración e a aprobación 

do propio Plan xeral de atención á diversidade. 

O seguimento da concreción anual do Plan xeral de atención á diversidade será 

realizado trimestralmente polo departamento de orientación do centro docente. Os 

informes de seguimento daranse a coñecer ao claustro do profesorado e 

entregaranse á dirección do centro docente para a súa incorporación ao seguimento 

que se realice da programación xeral anual.  

 A avaliación da concreción anual do Plan xeral de atención á diversidade será 

realizada ao finalizar cada curso escolar polo departamento de orientación do centro 

docente. O informe desa avaliación darase a coñecer ao claustro de profesorado e 

entregarase á dirección do centro docente para a súa incorporación á memoria 

anual do centro. 

A supervisión dos procesos de elaboración, desenvolvemento e avaliación do 

Plan xeral de atención á diversidade e da súa concreción anual corresponde aos 

servizos territoriais de Inspección Educativa. Igualmente, corresponde a eses 

servizos o asesoramento que necesiten os centros. 

 


